
Актаныш муниципаль районы Башкарма комитетының резерв фонды акчаларын тоту 

тәртибе турындагы нигезләмәне раслау хакында 
 

Вазыйфаи зат өчен билгеләнүче коррупциоген факторларны бетерү максатларында, 
Актаныш муниципаль районы бюджетында каралмаган җирле әһәмияттәге чыгымнарны 
һәм чараларны финанслау мәсьәләләрендә хокук нормаларын куллануның киң чикләре 
яисә нигезсезлеге, Россия Федерациясе Бюджет кодексының       81 статьясы нигезендә, 

 
КАРАР БИРӘМ: 

 
1. Кушымта итеп бирелгәннәрне расларга: 
- Актаныш муниципаль районы Башкарма комитетының резерв фондыннан акчалар 

тоту тәртибе турында нигезләмә, яңа редакциядә; 
- Актаныш муниципаль районы Башкарма комитетының резерв фондыннан акчалар 

бүлеп бирү турындагы мөрәҗәгатьләрне карау комиссиясе турында нигезләмә; 
- Актаныш муниципаль районы Башкарма комитетының резерв фондыннан акчалар 

бүлеп бирү турындагы мөрәҗәгатьләрне карау комиссиясе составы, яңа редакциядә. 
2. Актаныш муниципаль районы Финанс-бюджет палатасына Актаныш муниципаль 

районы Башкарма комитетының резерв фондыннан акчалар бүлеп бирү турындагы 
күрсәтмәләре нигезендә әлеге карар белән расланган, Нигезләмәгә ярашлы рәвештә, 
Актаныш муниципаль районы Башкарма комитетының резерв фондыннан чыгымнарны 
финанслауны тәэмин итәргә. 

3. Актаныш муниципаль районы Башкарма комитеты җитәкчесенең 2014 елның               
29 декабрендәге ПР-881 номерлы карары үз көчен югалткан дип танырга. 

4. Әлеге карарны Актаныш муниципаль районының рәсми сайтында Интернет 
мәгълүмат-телекоммуникация челтәрендә түбәндәге веб-адрес буенча: 
http://aktanysh.tatarstan.ru бастырып чыгарырга. 

5. Әлеге карарның үтәлешен контрольдә тотуны үз җаваплылыгымда калдырам. 

Актаныш муниципаль районы Башкарма комитетының резерв фондыннан 
акчалар тоту тәртибе турында нигезләмә 

 
1.Гомуми нигезләмәләр 

 
1.1. Татарстан Республикасы Актаныш муниципаль районы Башкарма комитетының 

резерв фондыннан (алга таба - Нигезләмә) акчалар тоту тәртибе турында әлеге 
Нигезләмә Россия Федерациясе Бюджет кодексының 81 статьясы нигезендә эшләнде һәм 
Татарстан Республикасы Актаныш муниципаль районы Башкарма комитетының резерв 
фондыннан акча бүлеп бирү һәм тоту тәртибен (алга таба - резерв фонды) билгели. 

1.2. Резерв фонды Актаныш муниципаль районы бюджетында каралмаган җирле 
әһәмияттәге чыгымнарны һәм чараларны тиешле финанс елына финанслау өчен төзелә. 
   Әлеге Нигезләмә максатларында көтелмәгән чыгымнарга ихтыяҗның барлыкка килүен 
агымдагы финанс елына муниципаль район бюджеты чыгымнарын формалаштырганда 
исәпкә алынмаган һәм киләсе финанс елына күчерелә алмаган объектив характердагы 
хәлләр аркасында алдан күреп булмый торган чыгымнар керә. 

 
2. Резерв фондын төзү тәртибе 

 
2.1. Резерв фонды Актаныш муниципаль районы бюджеты чыгымнары составында 

төзелә. 
2.2. Резерв фонды күләме район бюджетын чираттагы финанс елына раслаганда 

Татарстан Республикасы Актаныш муниципаль районы Советы карары белән билгеләнә 
һәм район бюджеты чыгымнарының гомуми күләменең 3%ыннан арта алмый. Резерв 
фонды бюджетның чыгым өлешендә кирәк булган саен тотылырга мөмкин булган иң чик 
сумма буларак күрсәтелә.  

 
3. Резерв фондыннан акчалар бүлеп бирү тәртибе 

 
3.1. Резерв фондыннан акча бүлеп бирү өчен нигез булып Актаныш муниципаль районы 

Башкарма комитеты карары тора, анда ассигнованиеләр күләме, аларны алучылар һәм 
үткәрелә торган чаралар буенча бүлү күрсәтелә.  

3.2. Резерв фондыннан табигый һәм техноген характердагы гадәттән тыш хәлләрне 
кисәтү һәм бетерү чараларын финанслау (алга таба - гадәттән тыш хәл) барлыкка килү 
куркынычы яисә килеп чыккан гадәттән тыш хәл предприятиеләрнең, оешмаларның һәм 
учреждениеләрнең (алга таба - оешмалар), муниципаль берәмлек органнарының структур 
бүлекчәләре акчаларының, шулай ук иминият фондларының һәм башка чыганакларның 
үз акчалары җитмәгән масштабларга җиткән очракларда башкарыла. 

3.3. Юридик яисә физик затлар гаебе белән булган гадәттән тыш хәл нәтиҗәләрен 
кисәтүгә һәм бетерүгә бәйле резерв фондыннан чыгымнарны каплау гамәлдәге законнар 
нигезендә гамәлгә ашырыла.  

3.4. Резерв фонды акчаларын бүлеп бирү турында карар проектын әзерләү өчен нигез 
булып, гражданнарның матди ярдәм күрсәтү турындагы мөрәҗәгатьләрен карау 
комиссиясенең карары тора, аның составы Актаныш муниципаль районы Башкарма 
комитеты тарафыннан раслана (алга таба - Комиссия). 

    Резерв фонды акчаларын бүлеп бирү кирәклеге турында комиссия карарлары 
муниципаль район администрациясе адресына килгән гражданнар мөрәҗәгатьләре 
нигезендә, резерв фонды акчаларын бүлеп бирү кирәклеге турында кабул ителә. 

Әлеге Нигезләмәнең 3.3 пункты буенча акчалар бүлеп бирү турындагы 



мөрәҗәгатьләргә, хезмәт язмаларына  муниципаль район территориясендә урнашкан 
гражданнарның билгеләнгән категориясенә алдан күрелмәгән, кискен мохтаҗлык фактын 
раслаучы, резерв фонды хисабына социаль ярдәмнең өстәмә чараларын һәм  социаль 
ярдәм чараларын (муниципаль район территориясендә гадәттән тыш хәл булу белән 
бәйле тугел) бирү һәм соратыла торган акчаларны социаль ярдәмнең таләп ителә торган 
төрләрен һәм күләмен һәм аларның күләмен билгеләүче документлар беркетелергә 
тиеш. 

Комиссия утырышын әзерләү, карар кабул итү өчен кирәкле документларны бирүне 
тәэмин итү комиссия секретаре тарафыннан гамәлгә ашырыла. 

Резерв фондыннан акчалар бүлеп бирү турында күрсәтмәләр проектларын әзерләүне, 
аларның тотылу күләмен һәм юнәлешләрен күрсәтеп, комиссия секретаре комиссиянең 
каралган документлары нигезендә гамәлгә ашыра. 

3.5. Резерв фондыннан акчалар бары тик җирле дәрәҗәдәге гадәттән тыш хәлләрне 
бетерү чараларын финанслауга бүлеп бирелә. 

3.6. Резерв фондының акчаларын Актаныш муниципаль районының Финанс-бюджет 
палатасы (алга таба - ФБП) Актаныш муниципаль районы Башкарма комитеты күрсәтмәсе 
нигезендә финанслый. 

Резерв фондыннан акчалар бүлеп бирү турындагы күрсәтмә агымдагы финанс елына 
район бюджетының җыелма бюджет язмасына үзгәрешләр кертү өчен нигез булып тора. 

Үзгәрешләр кертү ФБПга беркетелгән бюджет чыгымнарын ведомство 
классификациясе коды буенча Резерв фондының бюджет ассигнованиеләрен киметү юлы 
белән башкарыла, шул ук вакытта бюджет ассигнованиеләре бюджет чыгымнарын 
классификацияләүнең тиешле бүлекләре һәм бүлекчәләре буенча (тармак һәм 
ведомство карамагыннан чыгып) резерв фондына чыгымнарны күрсәтүче максатчан 
статьяны саклап кала. 

3.7. Башкарма комитетның акча бүлеп бирү турындагы карары нигезендә, 
файдаланылмаган резерв фонды акчалары агымдагы финанс ел дәвамында резерв 
фондына торгызылырга тиеш. 

3.8.  Резерв фонды акчаларыннан файдалану турында хисап район Советына район 
бюджетын үтәү турындагы еллык хисап белән бер үк вакытта тапшырыла. 

 
4. Резерв фондының акчаларын тоту юнәлешләре 

 
Резерв фондыннан акчалар түбәндәге чараларны финанслауга чыгымнарның бер 

өлешен каплау өчен бүленә: 
 4.1. гадәттән тыш хәл килеп чыгу куркынычы янаганда аны кисәтү буенча чаралар 

үткәрү; 
 4.2. гадәттән тыш хәл зонасында эзләү һәм авария-коткару эшләрен башкару;  
4.3. гадәттән тыш хәл нәтиҗәсендә зыян күргән торак-коммуналь хуҗалык, социаль 

өлкә, сәнәгать, транспорт һәм элемтә объектларында кичектергесез авария-торгызу 
эшләре башкару;  

4.4. зыян күргән халыкның тормышын беренче чиратта тәэмин итү өчен матди 
ресурсларны сатып алу, китерү һәм саклау;  

4.5. эвакуацияләнгән гражданнар өчен вакытлыча яшәү һәм туклану пунктларын 
җәелдерү һәм тоту;  

 4.6. табигать афәтләреннән һәм янгыннан зыян күргән гражданнарга (милекчеләргә, 
торак урыннарны яллаучыларга) бер тапкыр бирелә торган матди ярдәм күрсәтү; 

 4.7. табигый бәла-казаларны бетерү, кисәтү, шулай ук Актаныш муниципаль районы 
территориясендә коткару, авария-торгызу, су басуга каршы һәм башка чаралар үткәрүгә 
көтелмәгән чыгымнар;  

4.8. кешеләрнең иминлеген тәэмин итүгә, җәмәгать тәртибен саклауга, муниципаль 
учреждениеләрнең криминал якланганлыгына юнәлдерелгән террорчылыкка каршы 
чаралар үткәрү; 

 4.9. җирле әһәмияттәге табигатьне саклау, эпидемиягә каршы чаралар үткәрү;  
 4.10. район бюджеты тарафыннан тиешле финанс елына финанслау каралмаган, 

гамәлдәге законнарга ярашлы рәвештә хакимият органнары карарлары буенча үткәрелә 



торган чаралар үткәрү. 
 

5. Резерв фондының акчаларын тоту турында хисап 
 

5.1. Гадәттән тыш хәлләрдән һәм табигый бәла-казалардан зыян күргән Актаныш 
муниципаль районы чикләрендә теркәлгән һәм даими яшәүче гражданнар, бер тапкыр 
матди ярдәм күрсәтүгә резерв фондыннан акча бүлеп бирү өчен, Актаныш муниципаль 
районы Башлыгы исеменә гариза белән мөрәҗәгать итә ала.  

5.2. Актаныш муниципаль районы хакимиятенең тиешле резерв фондыннан гадәттән 
тыш хәлләрдән һәм табигать афәтләреннән зыян күргән гражданнарга бер тапкыр бирелә 
торган матди ярдәм күрсәтү торак бинаны (фатир, йорт) тулысынча югалткан очракта 
100000,00 сумга кадәр, торак бинаны (фатир, йорт) өлешчә югалткан очракта 50000,00 
сумга кадәр исәпләп чыгарыла, түбәндәге тапшырылган документлар нигезендә:  

1) Актаныш муниципаль районы Башлыгы исеменә гадәттән тыш хәлләрдән зыян 
күрүченең гаризасы; 

2) авыл җирлеге башлыгының Актаныш муниципаль районы Башлыгына зыян 
күрүчеләргә матди ярдәм күрсәтү турында җирле үзидарә органы күрсәткән финанс 
ярдәме суммасын күрсәтеп мөрәҗәгать итүе; 

3) гаиләнең өлкән әгъзаларының паспорты яисә шәхесне таныклый торган гамәлдәге 
законнарда каралган башка документлар; 

4) балаларның туу турындагы таныклыгы; 
5) килеп чыккан гадәттән тыш хәл фактын (гадәттән тыш хәл характерына карап) 

раслый торган, вәкаләтле орган тарафыннан бирелгән документ; 
6) янгын сәбәбе буенча вәкаләтле орган тарафыннан бирелгән эксперт бәяләмәсе; 
7) вәкаләтле орган тарафыннан бирелгән акчаларны бүлеп бирү күләмен һәм 

кирәклеген раслый торган документлар (зыян күргән торак урынны тикшерү акты); 
8) Гадәттән тыш хәл нәтиҗәсендә югалтылган мөлкәткә ия булу һәм аннан файдалану 

хокукын раслаучы документлар, шул ук вакытта комиссия гариза бирүченең мөлкәт хәлен 
тикшерү хокукын үзендә калдыра; 

9) гариза бирүче мөрәҗәгать иткән айга кадәрге өч айлык керемнәр (хезмәт хакы, 
пенсия, стипендия, пособие) турында белешмәләр (хезмәт эшчәнлегеннән керемнәр 
булмау факты эштән китү турында язма белән хезмәт кенәгәсе белән раслана); 

10) гариза бирүченең гаилә составы (торак-коммуналь хезмәттән яисә йорт китабыннан 
өземтә) турында белешмәләр, хуҗалык кенәгәсеннән матди-көнкүреш хәле турында 
өземтә; 

11) күчемсез милеккә һәм шәхси иминияткә хокукны югалту куркынычын 
иминиятләштерү турында белешмәләр. 

12) кредит учреждениесе реквизитлары һәм алучының шәхси счеты номеры; 
13) шәхси мәгълүматларны эшкәртүгә ризалык белдерү. 
Документлар төп нөсхәләрдә яки күчермәләрдә бирелә.  Копияләр билгеләнгән 

тәртиптә таныкланырга тиеш. 
Мөрәҗәгать итүче тапшырылган белешмәләрнең, шулай ук алар булган 

документларның дөреслеге өчен җаваплы. Тулы булмаган һәм (яисә) дөрес булмаган 
мәгълүматларны тапшыру матди ярдәм күрсәтүне кире кагу өчен нигез булып тора. 

Тиешле документлар мөрәҗәгатьтә күрсәтелгән максатларга бәйле рәвештә 
тапшырыла. 

5.3. Резерв фонды акчаларын алучылар Россия Федерациясе законнары нигезендә 
аларны максатчан куллану өчен җаваплы. 

Актаныш муниципаль районының Контроль-хисап палатасы акчаларны максатчан 
куллануны, резерв фонды акчаларын алучыларның аларны биргәндә билгеләнгән 
шартларны үтәвен контрольдә тотуны тәэмин итә.  

Тулы күләмдә алынган һәм файдаланылмаган акчалар башка максатларга җибәрелә 
алмый һәм район бюджетына кайтарылырга тиеш. 

АКТАНЫШ МУНИЦИПАЛЬ РАЙОНЫ БАШКАРМА КОМИТЕТЫНЫҢ РЕЗЕРВ 

ФОНДЫННАН АКЧА БҮЛЕП БИРҮ ТУРЫНДА ГРАЖДАННАРНЫҢ МӨРӘҖӘГАТЬЛӘРЕН 
КАРАУ БУЕНЧА КОМИССИЯ ТУРЫНДА НИГЕЗЛӘМӘ 

 
1. Башкарма комитет җитәкчесе 5 (биш) эш көне дәвамында резерв фондыннан акча 

бүлеп бирү турында килгән мөрәҗәгатьләрне һәм чыгымнарның кирәклеген, 
кичектергесезлеген һәм көтелмәгәнлеген раслаучы документларны резерв фондыннан 
акча бүлеп бирү турындагы мөрәҗәгатьләрне карау буенча комиссиягә (алга таба – 
комиссия) җибәрә: 

- резерв фондыннан акчалар бүлеп бирүдә кирәкле яисә кирәк булмаган очракта; 
- бүленә торган акчаларның күләмен билгеләү турында. 
2. Комиссия составы Башкарма комитет җитәкчесенең карары белән раслана. 
3. Комиссия рәисе комиссияне җитәкли һәм аның эшен оештыра. Комиссия рәисе 

вазифаларын үтәү мөмкин булмаганда яки ул булмаганда, күпчелек тавыш белән 
сайланган комиссия әгъзаларының берсе рәис вазифасын башкара. 

4. Комиссия утырышы аның составының кимендә өчтән икесе булганда тулы хокуклы 
була. 

5. Комиссия утырышлары Башкарма комитет җитәкчесеннән мөрәҗәгатьләр һәм 
документлар килгән саен, әмма айга кимендә бер тапкыр үткәрелә. 

Комиссиянең һәр әгъзасы бер тавышка ия. Комиссия карарлары анда 
катнашучыларның гомуми саныннан гади күпчелек тавыш белән кабул ителә һәм 
беркетмә белән рәсмиләштерелә. Тавышлар тигез булган очракта, комиссия рәисенең 
тавышы хәлиткеч булып тора. Утырыш беркетмәсенә һәм кабул ителгән карарларга 
комиссия рәисе имза сала. 

Утырышта катнашмаган очракта, комиссия әгъзасы карала торган мәсьәләләр буенча 
язма рәвештә үз фикерен бәян итәргә хокуклы, ул утырышта игълан ителә һәм 
беркетмәгә кушып бирелә. 

Кабул ителгән карар белән килешмәгәндә, комиссия әгъзасы язма рәвештә үзенең 
аерым фикерен бәян итәргә хокуклы, ул утырыш беркетмәсенә мәҗбүри рәвештә кушып 
бирелергә тиеш. 

6. Комиссия 5 (биш) эш көне эчендә карар чыгара. Комиссия карары рекомендация 
характерында. Комиссиянең кабул ителгән карары 3 (өч) эш көне эчендә Башкарма 
комитет җитәкчесенә җибәрелә. 

АКТАНЫШ МУНИЦИПАЛЬ РАЙОНЫ БАШКАРМА КОМИТЕТЫНЫҢ РЕЗЕРВ 

ФОНДЫННАН АКЧА БҮЛЕП БИРҮ ТУРЫНДА ГРАЖДАННАРНЫҢ 
МӨРӘҖӘГАТЬЛӘРЕН КАРАУ БУЕНЧА КОМИССИЯ СОСТАВЫ 

 
Комиссия рәисе: 
-  Актаныш муниципаль районы Башкарма комитеты җитәкчесенең социаль 

мәсьәләләр буенча урынбасары. 
Комиссия секретаре:  
- Актаныш муниципаль районы Башкарма комитетының бухгалтерлык исәбе һәм 

хисаплылык секторы мөдире. 
Комиссия әгъзалары: 
- Актаныш муниципаль районы Башкарма комитеты җитәкчесенең инфраструктур 

үсеш буенча урынбасары; 
- Актаныш муниципаль районы Башкарма комитеты җитәкчесенең икътисад 

буенча урынбасары; 
- Актаныш муниципаль районының финанс-бюджет палатасы рәисе; 
- Актаныш муниципаль районы Башкарма комитетының гомуми бүлеге башлыгы; 
- Татарстан Республикасы Хезмәт һәм социаль яклау министрлыгының Актаныш 

районындагы социаль яклау бүлеге башлыгы (килешү буенча); 
- «Татарстан Республикасы буенча 15 ФПС отряды» федераль дәүләт казна 

учреждениесенең 103 янгын часте башлыгы (килешү буенча); 
- Актаныш районы ветераннар (пенсионерлар) Советы рәисе (килешү буенча); 
- «Татарстан Республикасы инвалидлар җәмгыяте» рәисе (килешү буенча) 
- Актаныш муниципаль районы иҗтимагый Советы рәисе (килешү буенча). 


